MINUTI

KAMRA TAD-DEPUTATI

IL-ĦDAX-IL PARLAMENT

KUMITAT  MAGĦŻUL TAL-KAMRA DWAR IT-TRAB ISWED 

LAQGĦA NRU. 3
Il-Ġimgħa, 3 ta’ Awwissu 2012

Il-Kumitat  Magħżul tal-Kamra ltaqa’ fil-Palazz, il-Belt Valletta, fis-1.47 pm.
L-Onor Michael Frendo, Speaker, ippreseda.

PREŻENTI

L-Onor Leo Brincat, l-Onor Joe Mizzi u l-Onor Jesmond Mugliett.

MINUTI

L-Onor Joe Mizzi ġibed l-attenzjoni tal-Kumitat li fil-minuti ma kienx hemm imniżżel li dakinhar huwa kien ikkummenta li ma kienx sodisfatt bl-informazzjoni li l-MEPA kienet tat għat-18-il mistoqsija li huwa għamel fl-ewwel laqgħa tal-Kumitat.

Il-Minuti tal-laqgħa Nru 2 li saret fis-27 ta’ Settembru 2011 kienu konfermati wara li l-kumitat qabel li f’paġna 2 tal-Minuti, mas-subparagrafu “Tweġiba għat-18-il mistoqsijiet magħmula mill-Onor Joe Mizzi fl-ewwel laqgħa tal-Kumitat.” għandu jiżdied “L-Onor Joe Mizzi informa lill-Kumitat li hu ma kienx sodisfatt bit-tweġibiet li ngħataw għall-mistoqsijiet magħmula minnu.”

L-iSpeaker informa lill-Kumitat li għal din il-laqgħa kienu ġew mistiedna l-Professur Raymond Agius, uffiċjali mill-Korporazzjoni Enemalta u uffiċjali mill-Awtorità ta’ Malta dwar l-Ambjent u l-Ippjanar (MEPA). Peress li ma kienx hemm rappreżentanza mill-MEPA, l-iSpeaker talab lis-segretarja tal-Kumitat biex tinforma lill-kumitat dwar l-avviż li nħareġ biex uffiċjali jattendu l-laqgħa tal-Kumitat.

Is-segretarju tal-Kumitat informat lill-kumitat li fit-18 ta’ Lulju, 2012 kienet kitbet liċ-Chairman tal-Korporazzjoni Enemalta u liċ-Chairman tal-MEPA tgħidilhom li “l-kumitat jixtieq li għal din il-laqgħa - tat-3 ta’ Awwissu - jkun hemm preżenti nies tekniċi biex jirrispondu għall-mistoqsijiet li l-Membri tal-Kumitat jistgħu jagħmlulhom fuq is-suġġett, anke b’konnessjoni mar-rapport tal-Professur Alfred J Vella “Report on the Nature, Distribution and Likely Source of Black Partciles in Dust Fall in Malta” datat Marzu 2011.” Kienet ukoll talbithom jgħaddu l-ismijiet tal-persuni u l-kariga tagħhom li se jiġu quddiem il-Kumitat għal din il-laqgħa. Il-Korporazzjoni Enemalta ssottomettiet l-ismijiet tal-uffiċjali tagħha, però sa dak il-ħin li bdiet il-laqgħa tal-kumitat, il-MEPA kienet għadHa ma weġbitx għall-avviż minkejja reminder li ntbagħtet fis-27 ta’ Lulju u anke komunikazzjoni bit-telefon min-naħa tas-segretarja tal-kumitat.

Ftit wara s-1.30 pm – il-ħin skedat biex jibda jiltaqa’ l-kumitat - reġgħet ċemplet lill-Uffiċċju taċ-Chairman tal-MEPA u kienet informata li n-nomina ta’ uffiċjali mid-Direttur tal-Ambjent kienet għadHa ma saritx.

Wara diskussjoni, il-kumitat qabel li għal-laqgħa li jmiss għandhom jintalbu jidhru quddiem il-Kumitat, bis-saħħa tal-Ordni Permanenti Nru 132  - Setgħa sabiex jinġiebu xhieda, karti u dokumenti – iċ-Chairman tal-MEPA, id-Direttur tal-Ambjent fil-MEPA u s-Segretarju Permanenti fil-Ministeru responsabbli mill-ambjent.

Il-Kumitat stieden lill-Inġinier Peter Grima, Executive Head, Electricity Generation, u s-Sur Edwin Gauci, Manager, Marsa Power Station, mill-Korporazzjoni Enemalta, sabiex jipparteċipaw fid-diskussjoni.

Matul id-diskussjoni, l-Inġinier Peter Grima ppreżenta lill-Kumitat:

· Tabella li turi l-ammont f’tunellaġġ, ta’ emissjoni ta’ irmiet mill-Marsa Power Station għall-perjodu bejn Jannar 2009 u Mejju 2012.

Għall-mistoqsijiet magħmula mill-Onor Joe Mizzi, l-Inġinier Peter Grima informa lill-Kumitat li huwa kien se jibgħat l-informazzjoni mitluba fil-ġranet ta’ wara.

Matul il-laqgħa daħal fil-kamra s-Sur Kevin Mercieca, Unit Manager fil-MEPA. L-iSpeaker informah li l-kumitat kien diġà ħa deċiżjoni li għal-laqgħa li jmiss, bis-saħħa tal-Ordnijiet Permanenti, kellhom jiġu msejħa uffiċjali mill-MEPA, u għaldaqstant is-Sur Mercieca ma kienx mitlub li jagħti l-kummenti tiegħu dwar is-suġġett għad-diskussjoni.

Il-Kumitat stieden lill-Professur Raymond Agius, Professor of Occupational and Environmental Medicine, u Direttur, Centre for Occupational and Environmental Health, Faculty of Medical and Human Sciences, fl-Università ta’ Manchester u Honorary Consultant in Occupational Medicine: Central Manchester and South Manchester University Hospitals jieħu parti fid-diskussjoni.
Il-Professur Agius għamel preżentazzjoni dwar it-trab iswed u s-saħħa, liema power point presentation ippreżenta lill-Kumitat.
L-Onor Jesmond Mugliett ippropona li l-kumitat jinkariga lill-Professur Agius jagħmel rapport dwar kif l-informazzjoni eżistenti tista’ tintuża b’mod aktar kostruttiv biex twassal għall-ko-relazzjoni mal-effetti fuq is-saħħa. Il-kumitat qabel ma’ din il-proposta u ppropona li dan l-item jitqiegħed fuq l-aġenda ta’ xi laqgħa oħra tal-kumitat.

Il-Professur Agius informa lill-kumitat li f’dak il-mument ma setax jagħti tweġiba għat-talba li saritlu, però kien se jaħseb dwarha. Hu informa lill-kumitat li hu kien lest li jagħti kull parir li seta’ jiġi mitlub jagħti.

Fit-3.45 pm il-Kumitat aġġorna għat-Tlieta, 28 ta’ Awwissu 2012 fin-12.30 pm.

